
CONVENIO DE COLABORACION ENTRE A CONSELLERIA DE POLITICA SOCIAL E O
CONCELLO DE FOLGOSO DO COUREL PARA A REALIZACION DUN CAMPO DE
TRABALLO DENTRO DA CAMPARNA DE VERAN 2016 DA CONSELLERIA DE POLITICA
SOCIAL.

Santiago de Compostela, 12 de maio de 2016.

REUNIDOS

Dunha parte, José Manuel Rey Varela, conselleiro de Politica Social en virtude do Decreto
126/2015, do 4 de outubro, do seu nomeamento e no exercicio das facultades que lle
confire o artigo 34 da Lei 1/1983, do 22 de febreiro, de normas reguladoras da Xunta e da
sUa presidencia

E doutra, Dolores Castro Ochoa, alcaldesa -presidente do Concello de Folgoso do Courel,
que actia en nome e representacion deste, en virtude das competencias que lle son
recofiecidas no artigo 21.1 da Lei 7/1985, do 2 de abril, reguladora das bases do réxime
local.

Ambas as duas partes, no nome e representacion en que concorren e coa capacidade legal
para este acto,

EXPONEN

I. Que & Conselleria de Politica Social, de conformidade co artigo 25 do Decreto 176/2015,
do 3 de decembro, polo que se establece a estrutura organica da Conselleria de Politica
Social correspondenlle, entre outras funciéns, a xestion das actuacions en materia de
xuventude, asi como as politicas xuvenis de carécter interdepartamental e de apoio ao
desenvolvemento da actividade xuvenil; o fomento da participacion da mocidade na vida
social; a coordinacion e a supervision do funcionamento das instalacions xuvenis, tanto as
propias da conselleria como as dependentes doutras entidades e a prestacion da asistencia
técnica necesaria para dar un servizo de calidade; asi mesmo, correspéndelle o fomento da
mobilidade xuvenil, dos intercambios xuvenis, tanto no ambito da Comunidade Auténoma de
Galicia como no resto do Estado e no ambito internacional.

II. Que o Concello de Folgoso do Courel, de conformidade co artigo 34 da Lei 6/2012, do 19
de xufio, de xuventude de Galicia, pode asumir competencias na xestién das politicas en
materia de xuventude como consecuencia do asinamentos de convenios, dentro do marco
de cooperacion da Xunta de Galicia coa Administracion Local.

[ll.- Que entendendo a importancia de promover as condicions para a participacion libre e
eficaz da mocidade no desenvolvemento politico, social, econébmico e cultural, por medio
dunha politica descentralizada tendente a satisfacer as demandas xuvenis e no senso de
mellorar a formacion integral da mocidade galega, ambas as ddas partes son conscientes da
importancia que ten potenciar os programas de actividades no &mbito da educacién non
formal como facilitadores da adquisicion de competencias e valores por parte dos mozos e
mozas participantes.

IV.- Que, nese ambito, os campos de traballo son actividades incluidas dentro da Campafia
de Veran da Direccion Xeral de Xuventude, Participacion e Voluntariado, que tefien un claro
comporfiente de compromiso social e interese xeral encamifiadas a favorecer e fomentar a
convivencia, a participacion, a tolerancia e a solidariedade entre a mocidade e o seu
contorno, mediante a colaboracién desinteresada e voluntaria en traballos diversos, que
reverten directamente na comunidade e entorno nos que se levan a cabo.

A través do programa Campos de traballo, a Direccién Xeral de Xuventude, Participacion e
Voluntariado facilita que os mozos e mozas participantes leven a cabo, segundo a tematica
do campo (ambiental, patrimonial, arqueoléxica, social, etc) traballos diversos, como labores
de conservacién ambiental (limpeza de maleza e recollida de lixo, prevencion de incendios
e rexeneracidon de areas queimadas, acondicionamento de camifios...), proteccién da
paisaxe tradicional (conservacion de especies autdctonas), traballos de bioconstrucion,
recuperacion de muifios e outros elementos da arquitectura popular, recuperacion de
roteiros (con labores de sinalizacion, limpeza, dinamizacion e fomento do turismo
ambiental), identificacién de flora e fauna, traballos de arqueoloxia (limpeza, escavacion,
debuxo arqueoldxico, singlado...) actividades de voluntariado social (con persoas
discapacitadas, maiores...), etc; tarefas que sen dubida tefien unha incidencia e beneficios
directos no entorno local no que se desenvolven as actividades, ademais de contribuir ao
enriquecemento persoal dos mozos e mozas participantes.

Os campos de traballo desenvolvense en localizacions especificas en funcion das stas
caracteristicas peculiares, que determinan a necesidade da actuacién e que fan que un
determinado &mbito devefia como exclusivo para a consecucion de determinados fins.

Neste caso, existe un especial interese en que as actuacions obxecto do campo de traballo
se empracen no concello de Folgoso do Courel, espazo que ademais da sUa riqueza
paisaxistica se erixe en emprazamento de formacions xeoldxicas Unicas e testemufios
prehistéricos de gran valor como os castros de Vilar, Megoxe e as covas rupestres do 0so

en Moreda. Tratase dunha zona extremadamente rica en arqueoloxia castrexa, moi
abundante ainda que mal conservada pola accién dos buscadores de tesouros.

E a existencia de toda esta riqueza natural, etnografica e patrimonial a que determina o
especial interese de poder emprazar aqui un campo de traballo a través do que 0os mozos e
mozas voluntarios podan colaborar activamente na conservacibn e mantemento dos
recursos do Folgoso do Courel.

V.-Dada a concorrencia de intereses publicos coincidentes en actuar neste ambito e no
exercicio das sUas competencias propias, a Conselleria de Politica Social e o concello de
Folgoso do Courel, acordan asinar o seguinte acordo marco de colaboracion en base as
seguintes

CLAUSULAS

Primeira:

O presente convenio ten por obxecto establecer as bases de colaboraciéon entre a
Conselleria de Politica Social e o Concello de Folgoso do Courel para a organizacion do
campo de traballo “O Courel” de tematica medioambiental e arqueoldxica, que se
desenvolvera desde o 14 ata o 25 do mes de xullo, no concello de Folgoso do Courel, como
Gnico emprazamento para desenvolver as actividades obxecto deste campo, en atencién as
sUas caracteristicas, recursos e dotacions da zona.

DESCRICION DO CAMPO:

Datas campo: 14 a 25 de xullo

Idades: 18 a 30 anos

Ambito: Internacional

Modalidade: medioambiental e arqueoléxico
Prazas: 20

ACTIVIDADE:

As actividades que desenvolveran 0os mozos e mozas participantes no campo de traballo
consistiran en:

- Confecer a historia do concello de Folgoso do Courel e dos lugares onde se vai
traballar.

- Limpeza e acondicionamento da zona.

- Revision e mellora das rutas.

- Limpeza e mantemento do Castro da Torre.

- Intervencion arqueoldxica do Castro da Torre.

- Conservaciéon e mellora do contorno do Castro da Torre de Sobredo.

Ademais das actividades principais sinaladas, organizaranse actividades complementarias,
entre as que se incluen:

- Obradoiros de pintado de camisetas, barro, medioambiental de traballos manuais e
técnicas sobre o coidado e a proteccién da natureza, cesteria, cofiecemento de
Folgoso do Courel, reutilizacion e coiro.

- Rutas de sendeirismo (ruta da Fervenza do Rexio por Sobredo ao Castro da Torre e
ruta Devesa da Rogueira).

- Visitas (Castro de Vilar, Castelo de Carbedo).

- Barrancos, espeleoloxia, actividades acuaticas (kayak, canoa, paddleboard).

Segunda:

Para o desenvolvemento do presente convenio a Conselleria de Politica Social achegara:

- A contia de 10.877,90 euros con cargo a aplicacion orzamentaria 12.05.313A.227.99
dos orzamentos xerais da comunidade autbnoma de Galicia para 2016, que sera
abonada pola Direccion Xeral de Xuventude, Participacion e Voluntariado ao concello de
Folgoso do Courel promotor do campo de traballo, unha vez finalizado este e logo da
presentacion da correspondente memoria xustificativa.

- O asesoramento da actividade.
- Areserva e adxudicacion das prazas.

- A difusién das actividades obxecto deste convenio mediante a sUa inclusién na
programacion da Campafa de Veran 2016.

Pola sua parte, o concello achegara:
- A contia de 1.500 euros.

- Encargarase, asi mesmo, de contratar e de xestionar a execucion do campo de
traballo, que comprendera:

1. A realizacion do programa de actividades descrito na clausula primeira.

2. O aloxamento en réxime de pension completa para os participantes.

3. O transporte necesario para a realizacion da actividade.

4. O persoal técnico sanitario necesario para o desenvolvemento da actividade.

5. O persoal e material necesario para o desenvolvemento das actividades
previstas.

Terceira:

A adxudicacion das prazas ofertadas nos campos de traballo serd xestionada pola
Conselleria de Politica Social a través da Direccion xeral de Xuventude, Participacion e
Voluntariado, ao tratarse de actividades propias incluidas na Campafa de veran 2016.

Cuarta:

O Concello de Folgoso do Courel comprométese a desenvolver o campo de traballo
conforme &s caracteristicas descritas na clausula primeira e a facer constar en toda a
publicidade que xere este programa de actividades —tanto impresa como audiovisual- que
estas se realizan en colaboracion coa Conselleria de Politica Social, Direccién Xeral de
Xuventude, Participacién e Voluntariado.

Quinta:

A prestacion polo Concello de Folgoso do Courel das funciéns asumidas ao abeiro deste
convenio, fai necesario 0 seu acceso a datos de caracter persoal de cuxo tratamento a
Conselleria de Politica Social € responsable conforme ao disposto na Lei organica 15/1999,
de proteccion de datos de caracter persoal.

En consecuencia, o Concello de Folgoso do Courel, na sta condicion de encargado do
tratamento de tales datos, e de conformidade co establecido no artigo 12° da Lei organica
citada, axustarase ao réxime que se establece a continuacion: a) tratara os ditos datos de
caracter persoal exclusivamente por conta da Conselleria de Politica Social e conforme &as
instrucions desta e ao estipulado neste Convenio; b) non aplicara nin utilizara os referidos
datos de caracter persoal con finalidade distinta da prestacion das funciéns obxecto do

convenio nin tampouco 0S comunicara a terceiros, nin sequera para a sta conservacion,
salvo nos supostos autorizados ou previstos pola lexislacion vixente; ¢) implementard as
medidas de indole técnica e organizativas necesarias que garantan a seguridade dos datos
e eviten a sUa alteracion, perda, tratamento ou acceso non autorizados, habida conta do
estado da tecnoloxia, a natureza dos datos obxecto de tratamento e 0s riscos a que estean
expostos, xa provefian estes da accion humana, do medio fisico ou natural. Como minimo, o
Concello de Folgoso do Courel adoptara, respecto de tales datos, as medidas de seguridade
gue resulten esixibles de conformidade co establecido no Real decreto 1720/2007, polo que
se aproba o Regulamento de desenvolvemento da Lei organica 15/1999, do 13 de
decembro, de proteccion de datos de caracter persoal; d) unha vez cumprida a prestacion
do servizo mencionados, o Concello destruira ou devolverd & Conselleria de Politica Social
os datos tratados, asi como tamén calquera soportes ou documentos nos que consten datos
obxecto do tratamento, sen prexuizo da conservacion polo Concello de tales datos,
debidamente blogueados e nos termos previstos no Real decreto 1720/2007, en tanto
puideran derivarse responsabilidades da sua relacion coa Conselleria de Politica Social.

Sexta:

O presente convenio terd vixencia dende a data da sUa sinatura ata o 30 de setembro do
2016.

Sétima:

s

Constitiese unha comisién de seguimento & que serdn sometidas todas as cuestions
derivadas do desenvolvemento do presente convenio.

A dita comisién estard integrada por:
- A directora do Instituto da Xuventude de Galicia ou funcionario/a en quen delegue.

- O/a secretario/a do Concello de ou funcionario/a en quen delegue.

Actuara como secretario/a un/unha funcionario/a do Servizo de Xuventude, Participacion e
Voluntariado da Xefatura Territorial da Conselleria de Politica Social en Lugo.

Oitava:

O presente convenio ten caracter administrativo, rexéndose os seus efectos polo establecido
nas suas clausulas e, no seu defecto, polo establecido no Real decreto lexislativo 3/2011, do
14 de novembro, polo que se aproba o texto refundido da Lei de contratos do sector publico
para resolver as dubidas e lagoas que se puideran presentar.

Dado o caracter xuridico administrativo deste convenio, as cuestidns litixiosas xurdidas
seran resoltas pola conselleira de Politica Social, pofiendo fin & via administrativa. Contra
estes acordos non procederd recurso administrativo se fora interposto pola outra

administracién, ainda que potestativamente podera dirixirse o requirimento previsto no artigo
44 da Lei 29/1998, do 13 de xullo, reguladora da xurisdicién contencioso- administrativa, ou
interpofier directamente recurso contencioso administrativo ante o Tribunal Superior de
Xustiza de Galicia.

O convenio sera rexistrado de acordo co prescrito no Decreto 126/2006, do 20 de xullo, polo
que se regula o Rexistro de convenios da Xunta de Galicia.

Este convenio axustase ao disposto na Resolucion do 8 de abril de 1991, pola que se fai
publico o acordo do Consello da Xunta de Galicia, do 27 de marzo de 1991, sobre convenios
de cooperacién con outros entes publicos e de colaboracién con particulares.

Novena:

En cumprimento do disposto na Lei 1/2016, do 18 de xaneiro, de transparencia e bo
goberno, a Conselleria de Politica Social informara na sta paxina web oficial da subscricion
do presente convenio cos seguintes datos basicos: identificacion das partes, importe do
financiamento, data da sinatura, finalidade e periodo de vixencia. A sinatura do convenio
leva implicita a autorizacion para o tratamento necesario dos datos e a referida publicidade.

As partes asinantes do convenio autorizan, asi mesmo, que os seus datos persoais

e as demais especificacions contidas neste convenio poidan ser publicados no Portal
de Transparencia e Goberno Aberto.

En proba de conformidade, asinan o presente convenio por cuadriplicado exemplar no lugar
e datas indicados.

Pola Conselleria de Politica Social Polo Concello de Folgoso do Courel

O conselleiro A alcaldesa

José Manuel Rey Varela Dolores Castro Ochoa



